
内容概要

郑孝胥自光绪十七年（1891年）充驻日使馆书记官以后，一直跻身政界；《郑孝胥日记》自光绪八年
壬午（1882）23岁起，到民国二十七年戊寅（1938年）79岁止，延续56年之久，留下了中国近代政治
、经济、军事、外交、文教等很多资料。
郑孝胥是清末明初朝廷中一位重要人物，所记除了身边的琐碎小事，笔下不乏流露宫中秘闻、上层轶
事及其所处年代的历史“花絮”。

章节摘录

　　十八日（3月26日） 未起，视晓暾初上窗纸间．，恍惚如少时曾历此景者。
摄衣起坐，书白折两开，书大卷一开许。
午后独坐，门外车马如流，轮蹄声常在几席间。
览陶诗久之，复起步屋内，诵先考功《柝声》、《秋燕》诸词，不自知涕之何从。
前此十年在京华中，便如前世事。
傍晚，薛慕淮过访，少坐即去。
　　十九日（3月27日） 荫孙表弟来寓，携二姨寄来食物数种，坐谈久之。
留饭毕，同出过琉璃厂，入书肆小坐，索《附鲒轩诗》，已不全。
旋至英古斋，王掌柜邀入内厅，图书四壁，雅寂无尘。
东壁悬《琅琊台》颇佳，索值亦不昂；又出《礼器碑》、《孔宙》、《张迁》等碑。
中有《礼器》一种，乃旧家物，值甚昂，颇不忍释，嘱姑平其价。
茶已，复同步过柴市，出南下洼，至龙爪槐而返。
路径新馆，入晤友恭、悠恭等，憩久之。
荫孙自归，余亦独返。
是日，泉州同年林鹤年来拜，适余出。
　　二十日（3月28日） 晨，为荫孙表弟书联及扇。
甫毕，有推门入者，慕淮也。
少坐即去。
独处闷甚，拟游厂肆。
甫出门，迎面车来，车中人揭帘跃下，为表弟林贻书。
坐有顷亦去。
余遂至英古斋。
坐定，许贵复至，云：“薛君及一客俱至。
”遽返视，张幼叔同来，索观文字等。
既散，余信步复至厂肆，以钱一串易《世说》一部，小本颇佳，仍携过英古斋。
王掌柜出观元韩国夫人金氏所书金泥《妙法莲华经》，至正年间所书，共七卷，字体稍近六朝。
越数百年，金泥犹灿烂夺目。
末跋语亦佳，令人叹赏。
更观赵子昂、董香光、张瑞图及国初名人成亲王等墨迹，中惟施愚山四纸特佳。
王良常手札十许张，笔情古秀，语尤淡妙。
《礼器碑》姑酬以四五金。
傍晚归寓。
　　廿一日（3月29日） 晨，作大卷、白折少许。
午后出游厂甸，买《屈子正音》一本，桐城方绩展卿所纂，其子东树校正，剞劂颇佳。
即往访薛慕淮。
慕淮居其姊丈袁宅，入其室，窗外丛竹疏疏，颇有幽意。
案头列大卷，慕淮方教其甥女读《女论语》，垂髫短衣，约十岁，目光炯炯，颇聪秀者。
少坐遂出，复过可庄处。
可庄适已出，云且过余寓，相左也；见旭庄、仲勉、尔颜等，因肆谈及儿曹授经颇难其人。
余笑谓：“此其受病在无师，非儿辈之咎也。
近来延师者岁易一人，其师与弟初无关切之意，不为设法道诱，视处馆为糊口之途；使得良师，宽其
时日，以四年或五年为期，熟五经及《史》、《汉》、《文选》数十篇，可令秉笔作百许字论议，亦
甚易耳。
”仲勉、旭庄相顾日：“诚然！
君能留京久者，我曹愿各见儿辈令拜门下，能欤？

”旋复过视荫孙。
傍晚大风，步归，沙眯目不能视。
　　廿二日（3月30日） 晨，为荫孙书宣纸一幅。
午后，慕淮来，荫孙亦至，携联、扇去。
慕淮以方石砚索余铭；既制铭，又乞镌之，屡相恳，勉为刻毕。
夜，可庄折柬招余往，孙幼谷、林贻书皆在坐。
　　可庄复举昨说，曰：“君获隽，则已耳；倘有不利者，余已卜宅于城南隅，斋屋五椽，花竹幽映
，颇足为读书胜处，尤于诗人为适。
能为我留否？
”谈至三鼓，仲勉以车送余归寓。
伸勉，伯潜弟也，新失偶，闻余论“葛生蒙楚”为悼亡诗，意颇是余说。
　　廿三日（3月31日） 晨起，书大卷一开、白折半开。
午后，始复为人书挂屏四幅，亦玉版宣而界以乌丝栏者。
吕秋樵来坐，索观近作，示以《拟古》三首。
秋樵既去，取《屈子正音》读一遍讫。
夜饭毕，往访秋樵，室中有二客，皆江南人也。
坐谈有顷即归。
　　⋯⋯

